
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

-------------------- 2014 թվականի N -------
ՍԵՎԱՆԱ ԼՃՈՒՄ  ԻՇԽԱՆԻ ՊԱՇԱՐՆԵՐԻ ՎԵՐԱԿԱՆԳՆՄԱՆ ԵՎ ՁԿՆԱԲՈՒԾՈՒԹՅԱՆ ԶԱՐԳԱՑՄԱՆ ՀԱՄԱԼԻՐ ԾՐԱԳՐԻ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջներով և հիմք ընդունելով «Սևանի իշխանի պաշարների վերականգնման և ձկնաբուծության զարգացման համալիր ծրագրի նախագծի» շրջակա միջավայրի վրա ազդեցության և անկախ տնտեսական փորձաքննության եզրակացությունները Հայաստանի Հանրապետության կառավարությունը որոշում է.
1. Հավանություն տալ Սևանա լճում իշխանի պաշարների վերականգնման և ձկնաբուծության զարգացման համալիր ծրագրին (այսուհետև` ծրագիր)` համաձայն սույն որոշման N1 հավելվածի:

2. Հայաստանի Հանրապետության բնապահպանության նախարարությանը` եռամսյա ժամկետում մշակել և Հայաստանի Հանրապետության կառավարության հաստատմանը ներկայացնել.
1) Սևանա լճում ծրագրով նախատեսված քանակությամբ ցանացավանդակային տնտեսությունների տեղադրման տարածքները;
2) ծրագրի շրջանակներում Սևանա լճում տեղադրվող ցանցավանդակային տնտեսությունների կողմից թույլատրելի արտանետումների նորմատիվների և դրանց մշտադիտարկման կարգի նախագիծը:
3. Հայաստանի Հանրապետության էկոնոմիկայի նախարարությանը` եռամսյա ժամկետում մշակել և Հայաստանի Հանրապետության կառավարության հաստատմանը ներկայացնել Սևանա լճում ցանցավանդակային տնտեսություն հիմնելու թույլտվության տրամադրման կարգի նախագիծը:
4. Հաստատել «Սևանի իշխանի պաշարների վերականգնման և ձկնաբուծության զարգացման»  հիմնադրամի և ծրագրի կառավարչի միջև կնքվող պայմանագրի հիմնական պայմանները` համաձայն N 2 հավելվածի:

5. Ծրագրի կառավարիչ նշանակել «Հայկական բերքի առաջմղման կենտրոն» փակ բաժնետիրական ընկերությանը (այսուհետ` ծրագրի կառավարիչ):

6. Սույն որոշումն ուժի մեջ է մտնում պաշտոնական հրապարակման օրվանից:
